
ЌОНУНИ  ЉУМЊУРИИ ТОЉИКИСТОН 
ДАР БОРАИ ТАНЗИМИ АНЪАНА ВА ЉАШНУ МАРОСИМ ДАР 

  ЉУМЊУРИИ ТОЉИКИСТОН 
 

(Ахбори Маљлиси Олии Љумњурии Тољикистон, соли 2007, №6, мод.428; 
 соли 2008, №6, мод. 448; соли 2010, №7, 568; ЌЉТ 30.05.2017 №1428; ЌЉТ 
аз 28.08.17с.№1461) 

 
 

 
 Ќонуни мазкур бо таќозои рушди љомеа анъана ва љашну 
маросимро танзим намуда, ба њифзи арзишњои асили фарњанги миллї ва 
эњтиром ба суннатњои мардумї барои баланд бардоштани сатњи 
иљтимоию иќтисодии њаёти шањрвандони Љумњурии Тољикистон равона 
гардидааст.  
 

БОБИ 1. МУЌАРРАРОТИ УМУМЇ 
 

Моддаи 1. Маќсад, вазифа ва доираи амали Ќонуни мазкур 
1. Маќсади Ќонуни мазкур аз њимояи манфиатњои иљтимоии 

мардуми Тољикистон, мусоидат барои паст кардани сатњи камбизоатї ва 
гирифтани пеши роњи харољоти зиёдатї, ки ба манфиатњои иќтисодї ва 
фазои маънавии њаёти шањрвандон зарари љиддї ворид менамоянд, 
иборат аст. Ќонун њамчунин барои таъмини њуќуќу озодињои 
шањрвандон ва тартиботи љамъиятї равона карда шудааст. 

2. Вазифаи Ќонуни мазкур танзими анъана ва љашну маросим дар 
асоси дастовардњои фарњанги миллї ва тамаддуни љањонї мебошад. 

3. Амали Ќонуни мазкур ба маќомоти давлатї, ташкилоту 
муассисањо ва корхонањо, сарфи назар аз тобеияти идоравї ва шакли 
моликият, њамчунин њамаи шахсони воќеї, новобаста ба вазъи иљтимої 
ва мансубияти миллиашон, сурат мегирад. 

4. Аќаллиятњои миллї дар доираи муќаррароти Ќонуни мазкур дар 
баргузории анъана ва љашну маросими суннатиашон озод мебошанд. 
(ЌЉТ 30.05.2017 №1428) 

 
Моддаи 2. Мафњумњои асосї 
Дар Ќонуни мазкур мафњумњои асосии зерин истифода мешаванд: 
-анъана- маљмўи арзишњои моддї ва маънавии мероси иљтимоию 

фарњангии љомеа ва ё гурўњњои алоњидаи љамъиятї буда, аз насл ба насл 
мегузарад; 

-маросим - маљмўи амалњои рамзие мебошад, ки муносибати 
шахсон ва гурўњњои иљтимоиро ба падидањои муњими њаёти фарњангии 
љомеа муќаррар менамояд; 

-љашн - таљлили рўйдодњо ва ё санањои таърихию фарњангї, 
љамъиятї, касбї ва оилавї мебошад. (ЌЉТ 30.05.2017 №1428) 

             Моддаи 3. Ќонунгузории Љумњурии Тољикистон дар бораи танзими 
анъана ва љашну маросим 

Ќонунгузории Љумњурии Тољикистон дар бораи танзими анъана ва 
љашну маросим ба Конститутсияи Љумњурии Тољикистон асос ёфта, аз 
Ќонуни мазкур, дигар санадњои меъёрии њуќуќии Љумњурии Тољикистон  
ва санадњои њуќуќи байналмилалие, ки онњоро Тољикистон эътироф 
намудааст, иборат мебошад. 

 
 
БОБИ 2. МАЌОМОТ ОИД БА ТАНЗИМИ АНЪАНА ВА ЉАШНУ 

МАРОСИМ ВА ВАКОЛАТИ ОНЊО 
 

Моддаи 4. Маќоми ваколатдор оид ба танзими анъана ва љашну 
маросимњо  

 
Иљрои талаботи Ќонуни мазкур аз тарафи маќоми ваколатдор, ки 

Њукумати  Љумњурии Тољикистон муайян мекунад, амалї карда мешавад. 
(Ќ ЉТ аз 21.07. 10с. №636).  

 
Моддаи 5. Комиссияњои доимии мањаллї 
1. Љињати амалї намудани Ќонуни мазкур дар назди маќомоти 

иљроияи мањаллии њокимияти давлатии вилоятњо, шањру ноњияњо ва 
љамоатњои шањраку дењоти кишвар комиссияњои доимии мањаллї таъсис 
дода мешаванд.  

2. Низомномаи комиссияњои доимии мањаллиро Маљлиси вакилони 
халќи Вилояти Мухтори Кўњистони Бадахшон, вилоятњо, шањри 
Душанбе, шањру ноњияњо ва љамоати шањраку дењот тасдиќ мекунанд. 
(ЌЉТ 30.05.2017 №1428) 

3. Низомномаи намунавии комиссияњои доимии мањаллиро 
Њукумати Љумњурии Тољикистон тасдиќ мекунад. 

 
Моддаи 51. Комиссияњои љамъиятї 
1. Дар вазорату идорањо, корхонањо, муассисањо ва ташкилотњо, 

сарфи назар аз шакли моликият ва шакли ташкилию њуќуќї, ки дар онњо 
на камтар аз 30 нафар корманд фаъолият мекунад, комиссияњои љамъиятї 
таъсис дода мешаванд. 

2. Фаъолияти комиссияњои љамъиятї тибќи Ќонуни мазкур ва 
низомнома, ки аз љониби роњбарони вазорату идорањо, корхонањо, 
муассисањо ва ташкилотњо тасдиќ карда мешавад, ба роњ монда мешавад. 

3. Низомномаи намунавии комиссияњои љамъиятиро Њукумати 
Љумњурии Тољикистон тасдиќ мекунад. 

4. Комиссияњои љамъиятї риояи талаботи Ќонуни мазкурро аз љониби 
кормандони вазорату идорањо, корхонањо, муассисањо ва ташкилотњое, ки 
дар онњо таъсис дода шудаанд, назорат намуда, љињати пешгирии 
ќонунвайронкунї дар ин самт тадбирњои зарурї меандешанд.  

5. Дар сурати ошкор намудани риоя накардани талаботи Ќонуни мазкур 
комиссияњои љамъиятї дар мўњлати се рўз ба маќоми ваколатдор ва ё 
комиссияњои доимии мањаллї дар ин бора хабар медињанд. (ЌЉТ аз 
28.08.17с.№1461) 

 
 

 
              Моддаи 6. Ваколати Маќоми ваколатдор ва комиссияњои доимии 
мањаллї оид ба танзими анъана ва љашну маросим 

1. Маќоми ваколатдор ва комиссияњои доимии вилоятї, шањрию 
ноњиявї ва љамоатњои шањраку дењот оид ба танзими анъана ва љашну 
маросим дорои ваколатњои зерин мебошанд: (Ќ ЉТ аз 21.07. 10с. №636), 
(ЌЉТ 30.05.2017 №1428)  

- назорат оид ба танзими анъана ва љашну маросим тибќи 
талаботи Ќонуни мазкур  ва дигар санадњои меъёрии њуќуќї; 

- тањияи тавсия ва дастурњои амалї барои камхарљ гузаронидани 
љашну маросим; 

- фањмондани талаботи ќонунгузорї ва додани тавсияњо ба шахсоне, 
ки љашну маросимро мегузаронанд; 

- ба ќайд гирифтани тўйи домодию арўсї ва маросими азодорї, 
инчунин пешбурди омор дар ин самт; 
        - андешидани чорањо љињати пешгирии риоя накардани талаботи 
Ќонуни мазкур; (ЌЉТ аз 28.08.17с.№1461) 
 - таъмини њамкорї байни маќомоти давлатї ва иттињодияњои 
љамъиятї оид ба танзими анъана ва љашну маросим ва ташкили корњои 
маърифатию тарѓиботї дар байни ањолї; 
 - расонидани ёрии амалї ба раисони мањаллањо, шўъбањои сабти 
асноди њолати шањрвандї, шахсони воќеї ва њуќуќї дар танзими љашну 
маросим; 
 - таблиѓи адабиёти илмию оммавї оид ба танзими анъана ва 
љашну маросим; 
 - талаб кардани маълумот дар бораи иљрои санадњои меъёрии 
њуќуќии Љумњурии Тољикистон оид ба танзими анъана ва љашну 
маросим аз вазорату идорањо, маќомоти иљроияи мањаллии њокимияти 
давлатии вилоятњо, шањру ноњияњо, ташкилоту муассисањо, корхонањо ва 
иттињодияњои љамъиятї, сарфи назар аз шакли моликияташон. 

   2.Дар њолати риоя нашудани муќаррароти Ќонуни мазкур 
Маќоми ваколатдор ва комиссияњои доимии мањаллї санади зарурї 
тањия намуда, онро барои татбиќи чорањои таъсиррасонии њуќуќї ба 
маќомоти дахлдор пешнињод менамоянд. (Ќ ЉТ аз 21.07. 10с. №636), 
(ЌЉТ 30.05.2017 №1428) 

 
 

БОБИ 3. ТАНЗИМИ ЉАШНУ МАРОСИМИ РАСМЇ ВА 
ОИЛАВЇ 

Моддаи 7. Љашнњои расмї 
 1. Љашнњои Истиќлолияти давлатии Љумњурии Тољикистон, 

Конститутсияи Љумњурии Тољикистон, Вањдати миллї, Наврўз, Сада, 
Мењргон, идњои Рамазон, Ќурбон ва дигар идњо тибќи ќонунгузории 
Љумњурии Тољикистон баргузор мегарданд. 
 2. Дар сатњи давлатї љашн гирифтани санаи таъсиси идораву 
муассисањо, ташкилотњои давлатї, њамчунин зодрўз ва ёдбуди шахсоне, 
ки ба давлат ва љамъият хизматњои шоиста кардаанд, тибќи тартиби 
муќаррарнамудаи Њукумати Љумњурии Тољикистон анљом дода мешавад. 

3. Оростани зиёфати расмї ба муносибати таъйин шудан ба 
вазифаи давлатї, гирифтани рутба, унвон, мукофотњои давлатї ва 
дараљањои илмию тахассусї манъ аст. (ЌЉТ 30.05.2017 №1428) 
            4. Дар рўзњои иди Рамазон ва Ќурбон дастархони маънавї ва 
камхарљи идона ороста шуда, ба исрофкорї ва зиёдаравї роњ додан манъ 
аст. (ЌЉТ аз 28.08.17с.№1461) 

 
 

 
 
 Моддаи 8. Зодрўз 
 Љашни зодрўз ба таври ихтиёрї танњо дар доираи оила 
гузаронида мешавад. 
 

 Моддаи 9. Хатнасур 
1. Хатнасур ба таври ихтиёрї танњо дар доираи оила ва бе 

хизматрасонии санъаткорон гузаронида мешавад. 
2. Хатна бо розигии падару модар аз рўзи таваллуди писар то рўзи 

бистуми баъди таваллуд дар муассисањои тиббии дахлдор бо тартиби 
муќаррарнамудаи маќоми ваколатдори давлатї дар соњаи тандурустї ба 
таври ройгон гузаронида мешавад. 

3. Маъракањои номгузорї, гањворабандон, чиллагурезон, 
мўйсаргирони тифл ва дигар маъракањои ба таваллуди кўдак вобаста дар 
доираи оила, бе забњи чорво ва хизматрасонии санъаткорон баргузор 
карда мешаванд. 

4. Гузаронидани маъракаи аќиќа манъ аст. 
5. Падару модар ва дигар шахсони онњоро ивазкунанда метавонанд аз 

маблаѓњои сарфашуда то расидан ба синни балоѓат дар бонкњо ба номи 
писаронашон суратњисоб кушоянд.  

6. Шахсони воќеї ва њуќуќї, ки имконияти молиявї доранд, 
метавонанд бо иштироки комиссияњои доимии мањаллї хатнасури 
хайриявии писарони бепарастор ва аз оилањои камбизоатро баргузор 
намоянд. 
          7. Тартиби гузаронидани хатнасури хайриявиро маќоми ваколатдор 
муайян менамояд. 

(ЌЉТ аз 28.08.17с.№1461) 
 

 
  
 
             Моддаи 10. Тўйи домодию арўсї 
 1. Тўйи домодию арўсї дар давоми на бештар аз ду рўз ба таври 
ихтиёрї бо оростани зиёфат барои то 150 нафар ва додани оши тўй 
барои то 200 нафар аз њисоби њар ду љониб гузаронида мешавад.  
 2. Ташкили маъракањои фотињаи тўй, маслињатошї, идонабарї, 
сандуќбарон, сарупобинон, чойгаштак, раисталбон, ќудоталбон, 
ноншиканон, хонакашон, модарталбон, падарталбон, рўйбинон, 
чодарканон, муборакбодї, шањтозон (роњбандон), таќдими сарупо барои 
мењмонони тарафайн ва хешу табори домоду арўс, ба истиснои таќдими 
тўњфањо барои домоду арўс ва падару модари онњо манъ аст. 
 3. Маросими домодталабон ва арўсбинон ба таври ихтиёрї дар 
доираи оила бо иштироки то 15 нафар гузаронида мешаванд. 
             4. Падару модари домоду арўс ва ё шахсони онњоро ивазкунанда бо 
маслињати тарафайн метавонанд ба љойи додани оши тўй маблаѓи онро 
љињати бењтар гардондани шароити зиндагии навхонадорон сарф намоянд. 
 5. Њамсарон њуќуќ доранд, ки тибќи муќаррароти Кодекси 
оилаи Љумњурии Тољикистон байни худ ањдномаи никоњ банданд. 

   6. Маросими ќайди давлатии аќди никоњ дар маќомоти сабти 
асноди њолати шањрвандї ва љамоатњо бо истифодаи на бештар аз 4 
автомошинаи сабукрав гузаронида мешавад. (ЌЉТ 30.05.2017 №1428) 

7. Шахсони воќеї ва њуќуќї, ки имконияти молиявї доранд, 
метавонанд бо иштироки комиссияњои доимии мањаллї тўйи домодию 
арўсии хайриявии љавононро аз оилањои камбизоат баргузор намоянд. 
         8. Тартиби гузаронидани тўйњои домодию арўсии хайриявиро маќоми 
ваколатдор муайян менамояд. (ЌЉТ аз 28.08.17с.№1461) 

 
 

 
 

Моддаи 11. Маросими дафну азодорї 
1. Маросими љаноза бе мањдудияти шумораи иштироккунандагон 

сурат мегирад.   
2. Маросими «се», «чил» ва «сол» бе забњи чорво ва додани таом 

гузаронида мешаванд. 
3. Дар маросими дафну азодорї, забњи чорво ва додани таом, 

ташкили «оши сари тахта», «душанбегї», «љумъагї», «њафт», «бист», 
«шашмоњагї», њамчунин додани пули наќд ва дигар ашё, ба истиснои 
њаќќи хизмати ќабркан ва мурдашўй, манъ аст. (ЌЉТ 30.05.2017 №1428),  
 

Моддаи 12. Маросими њаљ 

1. Маъракањои гусел ва пешвози њољиён дар доираи оила 
гузаронида мешаванд. 

2.   Ташкили маъракањои њољизиёрат,њољиталабон ва њољиошї 
ќатъиян манъ аст. (ЌЉТ 30.05.2017 №1428) 
            3. Тартиби сафари шањрвандонро барои адои њаљ ва умра Њукумати 
Љумњурии Тољикистон муайян мекунад. (ЌЉТ аз 28.08.17с.№1461) 

 
 
 
Моддаи 13. Љои баргузории љашну маросим 
1. Љашну маросим дар майдончањои (њавлињои) назди биноњои 

истиќоматї, дохили хонањои шахсї ва ё дар тарабхонањо, ќањвахонањо, 
ошхонањо ва ё тўйхонањо бо риояи тартиботи љамъиятї гузаронида 
мешавад. 

2. Маросими мавлудхонї ба таври ихтиёрї танњо дар масљидњо бе 
љамъоварї ва додани маблаѓи пулї ва таом сурат мегирад. 

3. Дар љашну маросим пошидан ва часпондани пул манъ аст. (ЌЉТ 
30.05.2017 №1428) 

 
 
 

БОБИ 4. ТАНЗИМИ ХИЗМАТРАСОНЇ ДАР 
ЉАШНУ МАРОСИМ 

               Моддаи 14. Тартиби хизматрасонии љашну маросим аз тарафи 
муассисањои фарњангї, тарабхонањо ва ошхонањо  
 1. Хизматрасонии њунармандон дар тўю маъракањо дар асоси 
шартномаи тарафайн бо риояи санадњои меъёрии њуќуќии Љумњурии 
Тољикистон сурат мегирад. 

 2. Маъмурияти ќањвахона, ошхона, тарабхона ва тўйхонањо 
ўњдадоранд хизматрасонии тўю маъракањоро дар асоси шартномаи 
тарафайн ба роњ монда, њангоми баргузории тўю маъракањо талаботи 
Ќонуни мазкурро вобаста ба шумораи даъватшудагон  ва ваќти 
баргузории онњо риоя намоянд. 
             3. Тўю маъракањо дар шањрњо дар рўзњои истироњат аз соати 8 то 
соати 22 ва дар рўзњои корї аз соати 18 то соати 22, дар шањраку дењот (аз 
љумла шањраку дењоти тобеи шањр) дар рўзњои истироњат аз 1 апрел то 31 
октябр аз соати 6 то соати 22, аз 1 ноябр то 31 март аз соати 8 то соати 22 
ва дар рўзњои корї аз соати 18 то соати 22 гузаронида мешаванд. 
Давомнокии тўю маъракањо то се соат муќаррар карда мешавад. (ЌЉТ аз 
28.08.17с.№1461) 

 
 
 

БОБИ 41. ЎЊДАДОРИИ ШАХСОНИ ВОЌЕЇ ВА ЊУЌУЌЇ 
ЊАНГОМИ ГУЗАРОНИДАНИ ТЎЮ МАЪРАКАЊО  

 Моддаи 141. Ўњдадории шахсони воќеї ва њуќуќї њангоми 
гузаронидани тўю маъракањо 

1. Шахсони воќеї ва њуќуќї ўњдадоранд љашну маросимро бо риояи 
талаботи Ќонуни мазкур баргузор карда, маќоми ваколатдор ва 
комиссияњои доимии мањаллиро доир ба баргузории тўйи домодию арўсї 
ва маросими азодорї хабардор намоянд. 
         2. Шахсони воќеї ва њуќуќї ўњдадоранд рукнњои  фарњанги миллї, 
аз љумла забони давлатї ва либосњои миллиро њифз намоянд. (ЌЉТ аз 
28.08.17с.№1461) 

 
 
 

 
БОБИ 5. МУЌАРРАРОТИ ХОТИМАВЇ 

 
Моддаи 15. Љавобгарї барои риоя накардани талаботи Ќонуни 

мазкур 
1. Шахсони воќеї ва њуќуќї барои риоя накардани талаботи Ќонуни 

мазкур бо тартиби муќаррарнамудаи ќонунгузории Љумњурии Тољикистон 
ба љавобгарї кашида мешаванд.  
         2. Аъзои Њукумат, Раиси Вилояти Мухтори Кўњистони Бадахшон, 
вилоят, шањри Душанбе, шањр ва ноњия, дигар шахсони мансабдори 
давлатї, хизматчиёни давлатї, судяњо, кормандони маќомоти 
прокуратура, амният, корњои дохилї, назорати давлатии молиявї ва 
мубориза бо коррупсия, андоз, гумрук, кормандони маќомоти дигари 
њифзи њуќуќ, хизматчиёни њарбї барои риоя накардани талаботи Ќонуни 
мазкур аз љониби онњо ва фарзандонашон мутобиќи ќонунгузории 
Љумњурии Тољикистон аз мансаб озод карда мешаванд. (ЌЉТ аз 
28.08.17с.№1461) 

 
Моддаи 16. Тартиби мавриди амал ќарор додани Ќонуни мазкур  
 
Ќонуни мазкур пас аз интишори расмї мавриди амал ќарор дода 

шавад. 
 

          Президенти 
                Љумњурии Тољикистон           Э. Рањмонов 
 
             ш. Душанбе,  8  июни соли 2007, 
             №272 
 


